
Memenuhi Keperluan dan Kurnia 
Unik Ahli Dewasa Bujang 

 
Gereja Yesus Kristus Orang Suci Zaman Akhir merupakan sebuah keluarga global dan pelbagai yang 
bersatu dalam iman kepada Yesus Kristus. Dalam beberapa dekad kebelakangan ini, ciri-ciri demografi 
Gereja telah berubah sehingga ahli bujang kini membentuk lebih dari separuh keahlian orang dewasa. 
 
Ketika keluarga global ini berkumpul secara maya untuk persidangan umum April 2021, beberapa Rasul 
berucap tentang keperluan untuk menyokong, menyatukan dan melibatkan ahli Gereja yang masih 
bujang. 
 
Presiden M. Russell Ballard dari Kuorum Dua Belas Rasul berkata dia dan para pemimpin telah berunding 
bersama dengan penuh doa tentang kepentingan “harapan dalam Kristus” untuk lebih memahami 
“bagaimana membantu semua yang merasa sendirian atau tidak tergolong. Kami ingin membantu 
semua yang merasa sedemikian.” 
 
Yang menjadi perhatian khusus, kata Presiden Ballard, adalah mereka yang bujang. Gereja secara 
proaktif mencari cara yang lebih baik untuk membantu dan menyokong ahli yang belum berkahwin atau 
yang telah bercerai atau janda. 
 
 “Gereja mahu dan perlukan anda,” dia berkata. “Ya, kami perlukan anda! Kami perlukan suara, bakat, 
kemahiran, kebaikan, dan kesolehan anda.” 
 
Untuk melibatkan suara, kemahiran dan bakat ahli-ahli bujang, Gereja baru-baru ini telah 
memperluaskan jumlah panggilan dan tugas yang mereka boleh sertai. 
 
“Kami mahu anda tahu bahawa anda dikasihi — dan sangat diperlukan dalam membina kerajaan 
Tuhan,” Elder Quentin L. Cook berkata ketika perubahan ini diumumkan. “Atas sebab ini, kami ingin 
cermat mencari dasar dan persepsi salah yang mungkin membatasi pelayanan Gereja bagi ahli bujang. 
Apa yang kami dapati adalah dasar Gereja telah membenarkan pelayanan yang luas oleh ahli dewasa 
bujang — dan ia boleh diperluaskan lagi. … Kami harap pemimpin anda boleh memberi anda tugas — 
termasuk sebagai penasihat dalam lembaga uskup, majlis tinggi dan sebagai presiden organisasi dan 
penasihat.” 
 
Baru-baru ini, Gereja menghasilkan infografik untuk membantu para pemimpin ketika mereka 
mendengar dan berusaha memahami pengalaman para ahli yang masih bujang. Grafik di bawah 
menerangkan apa yang ahli-ahli ini katakan tentang apa yang mereka perlukan, mengapa mereka 
bergelut, di mana mereka mendapat kekuatan rohani dan bagaimana para pemimpin dapat membantu 
mereka. Contohnya, berhubungan dengan Tuhan, mempunyai sokongan sosial, dan terlibat dalam 
pengalaman yang relevan adalah perkara penting bagi mereka. 

Elder Gerrit W. Gong menekankan bahawa “Kedudukan kita bagi Tuhan dan Gereja-Nya bukanlah 
berdasarkan status perkahwinan kita tetapi menjadi pengikut Yesus Kristus yang setia dan berani. Orang 
dewasa ingin dilihat sebagai para dewasa yang bertanggungjawab dan menyumbang sebagai para 
dewasa.” 
 
Presiden Ballard meyakinkan bahawa janji-janji Tuhan untuk permuliaan, termasuk berkat perkahwinan 
dan untuk hidup sebagai keluarga selama keabadian, tersedia bagi setiap orang yang setia kepada 
perjanjian injil mereka. Walaupun masa untuk merealisasikan berkat-berkat ini tidak diketahui dengan 
tepat, katanya, “keyakinan kita terhadap jaminan ini berakar pada iman kita kepada Yesus Kristus yang 
melalui rahmat-Nya segala hal tentang kefanaan akan dibetulkan.” 
 
Presiden Ballard melanjuti bahawa ahli yang masih bujang perlu mengalami kegembiraan dalam 
pertumbuhan, sama seperti Orang Suci Zaman Akhir yang lain. “Menunggu Tuhan melibatkan kepatuhan 
dan kemajuan rohani yang berterusan,” kata Presiden Ballard, yang merupakan seorang duda. 
 
Presiden Ballard juga memperingatkan tentang label yang kita berikan kepada diri sendiri dan orang lain. 
Tidak ada label, katanya, yang lebih penting daripada menjadi pengikut Kristus dan ahli Gereja-Nya. 
 
“Bertahun kami telah membincangkan tentang ‘golongan belia’, ‘dewasa bujang’ dan ‘orang dewasa’” 
dia berkata. “Sebutan itu membantu secara pentadbiran tetapi kadang-kadang dapat mengubah cara 
kami melihat orang lain. Adakah cara untuk mengelak kecenderungan ini yang dapat pisahkan kita dan 
satu sama lain? Presiden [Gereja] [Russel M.] Nelson meminta agar kita menyebut diri kita sebagai ahli 
Gereja Yesus Kristus Orang Suci Zaman Akhir. Bukankah itu merangkumi kita semua?” 
 
Tambahan kepada kita merupakan sebuah keluarga, kitab suci mengajar bahawa Gereja juga merupakan 
sebuah tubuh. Sama seperti tubuh yang mempunyai banyak bahagian, masing-masing mempunyai 
tujuan yang unik, demikian juga Gereja mempunyai banyak jenis orang. Masing-masing dianugerahkan 
kurnia yang memberkati keseluruhan. Yang penting, seperti yang Rasul Paulus katakan dalam Alkitab, 
sekiranya satu bahagian tubuh mengalami kesakitan, “semua anggota lain menanggung penderitaan 
juga.” Dan jika bahagian tubuh yang lain dipuji, “semua anggota lain turut bersukacita.” 
 
Sama ada orang berkahwin atau bujang, janda atau bercerai, semua di Gereja adalah milik tubuh Kristus. 

